
				এই পাতাটির মুদ্রণ সংশোধন করা প্রয়োজন। 
টম ব্রাউনের শেষ ম্যাচ খেলা। . ৪৪৭ : “অর্থাৎ যাকে আসল কাজ বলে, নিজের বৃত্তি, সত্য সত্য যা আমাক করতে হবে, যা করে আমাকে খেতে হবে আর কি। আমি সংসারে কিছু ভাল করতে চাই, কেবল যে আমি খেলা করতে এসেছি তা নয়, এইরূপ বলিতে বলিতে টম বুঝিতে পারিল যে কি সে বলিতে চায় নিজেই খুঁজিয়া পাইতেছে না।
মাষ্টার মহাশয় খালি পিরিচটি নামাইয়া রাখিয়া বলিলেন “আমার মনে হয় ব্রাউন, তুমি দুটো খুব আলাদা জিনিষ তােমার মাথার মধ্যে মিশিয়ে ফেলছ, কথাটা তােমার খোলসা করে ভেবে নেওয়া উচিত। তুমি করে খাওয়ার জন্যে করা এবং সংসারের যথার্থ কিছু ভাল করা' দুটো কথা একসঙ্গেই বলছ। এখন তুমি কোন বৃত্তিব্যবসায় অবলম্বন করে স্বচ্ছন্দে বেশ দশ টাকা রােজগার করতে পার ; অথচ সংষ্পরের প্রকৃত যাকে ভাল বলে তােমা হতে তার এক কড়াও না হতে পারে, বরং তার উল্টা। শেষােক্ত বস্তুটিই তােমার জীবনের লক্ষ্যস্বরূপ, তােমার সামনে রাখবে, তা হলে তােমার ভুল হবে না, তাতে তােমার উপার্জন হােক আর নাই হোক। কিন্তু যদি অন্য বিষয়টিতে তােমার মন নিয়ত যেতে দাও, তা হলে কেবল অর্থ-চেষ্টাই তােমার জীবনের অব্ৰত হয়ে দাঁড়াবে, সংসারের ভালমলে তােমার আর কোন ব্যথা লাগবেনা। সংসারে তােমার কাষ খুজে নেবার জন্য ব্যস্ত হয়ােনা; তােমার নিজের বিবেচনা করে নেবার এখনও বয়স হয়নি, তবে যেখানেই পাক নিজের চারিদিকে দেখেশুনে সমজে নেবে, এবং যাতে সেইখানকার একটু উন্নতি হয়, অবস্থা একটু ভালরদিকে, সাধুতারদিকে ফেরে তার চেষ্টা করবে। অক্সফোর্ডে করবার কাজ অনেক পাবে, অথবা অন্য যেখানেই যাওনা কেন। আর ঝোঁকের মাথায় একথা ভেবােনা যে সংসারের জন্য ও যায়গাটা দরকারী আর ও যায়গাটা অদরকারী।

